
ᑐᓴᕐᑕᐅᓴᐅᑎᒋᒋᐊᓖᑦ 
 
 

ᓄᕐᖃᓂᕋᐅᑎᖓ ᐊᑯᓂ ᐃᑲᔪᕐᓯᒪᖃᑕᐅᓯᒪᔫᑉ ᔫᓯᐱ ᐹᓪᓚᔮᑦ  

 
ᑰᑦᔪᐊᒥᑦ, ᕕᐳᐊᕆ 29 2024-ᒥ - ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓂᑦ ᐃᓅᓕᑦᓯᕕᒻᒥᓗ ᐋᓐᓂᐊᕕᒻᒥᑦ 
ᑐᓴᕐᑎᓯᓚᐅᔪᕗᑦ ᓄᕐᖃᓂᕋᐅᑎᖓᓂᒃ ᔫᓯᐱ ᐹᓪᓚᔮᑦ, ᐊᖓᔪᕐᖄᒍᑦᓱᓂ ᑲᑎᒪᔨᓄᑦ ᐃᓅᓕᑦᓯᕕᒻᒥ ᐋᓐᓂᐊᕕᒻᒥ ᐊᒻᒪᓗ 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ ᑲᑎᒪᔨᐅᖃᑕᐅᓂᕐᒥᓂᒃ.  

ᔫᓯᐱ ᐊᑦᔨᒌᖕᖏᑐᓂ ᐱᓇᓱᕝᕕᓂ ᐱᔭᑦᓴᖃᖃᑕᐅᖃᑦᑕᓯᒪᔪᖅ ᐊᕐᕌᒍᓂ ᐊᒥᓱᓂ. ᓯᕗᓕᖃᑦᑕᓯᒪᓂᖓ 
ᑐᓂᒪᖃᑦᑕᓯᒪᓂᖓᓗ ᓯᕗᓂᑦᓴᓕᐊᕆᔭᐅᓯᒪᔪᓂᒃ ᐃᓗᓯᓕᕆᕕᒥᑐᐃᓐᓇᐅᖏᑦᑐᖅ ᐋᓐᓂᐊᕖᓐᓂᑐᐃᓐᓇᐅᖏᑦᑐᓗ, 
ᐃᑦᔭᕋᑦᓴᓯᐊᒍᒍᑎᒋᕙᐅᒃ ᐊᒥᓱᓄᓪᓗ ᐃᕐᖃᐅᒪᔭᐅᒍᑎᒋᓂᐊᕐᓱᒋᑦ. ᐳᐃᒍᕐᓂᐊᖏᓪᓚᕗᑦ ᐃᑲᔪᕐᓯᓚᕆᑦᓯᒪᓂᖓ ᓄᓇᕕᒃ 
ᐱᕙᓪᓕᐊᔭᐅᑎᓪᓗᒍ ᐱᒍᑦᔨᓯᒪᓂᖓᓗ ᓄᓇᕕᒻᒥᐅᓂᒃ. ᐱᓇᓱᐊᖃᑦᑕᓯᒪᔭᖏᑦ ᐳᐃᒍᕐᑕᐅᓂᐊᖕᖏᑐᑦ ᐃᓘᓐᓀᓄᓪᓗ 
ᐅᐱᒋᔭᐅᒍᑎᒋᑦᓱᒋᑦ ᐱᓇᓱᐊᕐᓯᒪᔭᖏᑦ.  

“ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ ᐊᖓᔪᕐᖄᒍᑦᓱᖓ, ᑲᑎᒪᔨᓕᒫᓪᓗ, ᐅᐱᒍᓱᑉᐳᒍᑦ ᔫᓯᐱ ᐹᓪᓚᔮᒥᒃ 
ᑐᓂᒪᖃᑦᑕᓯᒪᓂᖓᓄᑦ ᓄᓇᕕᒻᒥᐅᑦ ᖃᓄᐃᖕᖏᓯᐊᕈᑎᑦᓴᖏᓐᓄᑦ ᒪᑭᑕᑦᓯᐊᕈᑎᑦᓴᖏᓐᓄᓗ. ᔫᓯᐱ ᐊᒥᓱᓂ ᐊᕐᕌᒍᓂ 
ᖃᓄᐃᖕᖏᓯᐊᕐᓂᓕᕆᕕᓐᓂ ᐱᓇᓱᐊᖃᑦᑕᓯᒪᕗᖅ, ᐊᖓᔪᕐᖄᒍᑦᓱᓂ ᐃᓅᓕᑦᓯᕕᐅᑉ ᑲᑎᒪᔨᖏᓐᓄᑦ 
ᑲᑎᒪᔨᐅᖃᑕᐅᑦᓱᓂᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ. ᐃᑲᔪᕐᓯᓚᕆᑦᓯᒪᔪᖅ ᐃᓱᒪᒥᓂᒃ ᑐᓴᕐᑕᐅᑎᑦᓯᕙᑦᓱᓂ 
ᑐᓂᒪᒍᑎᖃᕐᐸᓱᓂᓗ ᐊᒥᓱᓂᒃ ᐱᔭᕆᔭᐅᓯᒪᓕᕐᑐᓂᒃ ᓄᓇᕕᒻᒥᐅᑦ ᖃᓄᐃᖕᖏᓂᕐᓴᐅᖁᑦᓱᒋᑦ.” 

-  ᓲᓕ ᒍᐃᑦ-ᑐᐳᐃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ ᐊᖓᔪᕐᖄᖅ 
-  

“ᐅᐱᓐᓇᖁᑦᓯᒪᔪᕆᕗᖓ ᐱᕙᓪᓕᖁᑎᖃᕐᓯᒪᒐᒪ ᐃᒫᙰᓚᒍᑎᖏᓐᓂᒃ, ᐃᑲᔪᕐᓯᒣᓐᓇᓯᒪᓂᖓᓂᒃ, ᓈᓚᑦᓯᐊᓲᒍᓂᖓᓂᓪᓗ 
ᐱᓇᓱᓯᒋᐊᓚᐅᔪᑦᓱᖓ, ᐊᑐᐃᓐᓇᐅᖏᓐᓇᓲᒍᒻᒪᑦ ᖃᐅᔨᒪᔭᒥᓂᒃ ᓯᓚᑦᑐᓯᒪᐅᑎᒥᓂᓪᓗ ᑐᓴᐅᒪᔭᐅᑎᑦᓯᓲᒍᑦᓱᓂ, 
ᐊᑕᐅᑦᓯᑯᑦ ᑐᑭᓯᒪᒋᐊᓕᑦᑎᓂᒃ ᑐᑭᒧᐊᑦᑎᒋᓲᕆᑦᓱᒍᓗ ᐱᓇᓱᓕᓂᐅᓂᖓᓄᑦ. ᐱᕙᓪᓕᐊᑎᑦᓯᖃᑕᐅᓯᒪᔪᖅ 
ᓄᓇᕕᓕᒫᒥᒃ, ᐅᐱᒋᔭᒃᑲ ᐱᓇᓱᐊᕐᓯᒪᓂᓕᒫᖏᑦ ᐃᓄᓐᓂᒃ ᐱᒍᑦᔨᖃᑎᒋᑦᓱᒍ.” 

-  ᓯᐊᔭ ᐴᓐ, ᑲᒪᔨᒻᒪᕆ ᐃᓅᓕᑦᓯᕕᒻᒥ ᐋᓐᓂᐊᕕᒻᒥ 
 

“ᔫᓯᐱ ᐹᓪᓚᔮᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᐅᖃᑕᐅᓯᒪᓂᖓ ᓄᐃᑦᓯᕗᖅ ᑐᓂᒪᑦᓯᐊᕈᓐᓇᓂᕐᒥᒃ 
ᐱᒍᑦᔨᓯᐊᕈᓐᓇᓂᕐᒥᓗ. ᐃᑲᔪᕐᓯᓚᕆᑦᓯᒪᔪᖅ ᓴᐳᑦᔨᓯᒪᓂᒃᑯᑦ ᐱᓇᓱᕝᕕᑎᓐᓂ ᐱᓇᓱᐊᕐᑕᐅᔪᓂᒃ. ᐱᒍᑦᔨᖃᑦᑕᕈᓐᓀᓂᖓ 
ᐅᒡᒍᐊᓇᕋᓗᐊᕐᓱᓂ, ᕿᒻᒪᑯᐃᑦᓯᐊᓂᖓ ᐃᑦᔭᕋᑦᓴᓯᐊᒍᓚᖓᕗᖅ ᐊᕐᕌᒍᓂ ᓯᕗᓂᑦᑎᓂ.”  

- ᔨᐊᓂᕗ ᒪᓂᒃ-ᒍᐊᑦᑭᓐᔅ, ᑲᒪᔨᒻᒪᕆ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ 

ᐃᓅᓕᑦᓯᕕᒻᒥᑦ ᐋᓐᓂᐊᕕᒻᒥᑦ: 
ᐃᓅᓕᑦᓯᕕᒃ ᐋᓐᓂᐊᕕᒃ ᐃᑲᔪᕐᓯᖃᑕᐅᕗᖅ ᐱᐅᓯᒋᐊᕐᑎᓯᒋᐊᖃᕐᓂᒥᒃ ᓄᓇᕕᒻᒥᐅᑦ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ 
ᒪᑭᑕᑦᓯᐊᑐᑦᓴᐅᓂᖏᓐᓂᓗ ᑕᓯᐅᔭᕐᔪᐊᑉ ᓯᑦᔭᖓᓂᒥᐅᑦ ᓄᓇᓕᓐᓂ ᓯᑕᒪᐅᔪᖕᖏᒐᕐᑐᓂ. ᐃᓅᓕᑦᓯᕕᒃ ᐋᓐᓂᐊᕕᒃ 
ᑐᓂᒪᒍᑎᖃᕐᐳᖅ ᐊᑦᑕᓀᑦᑐᓯᐊᒥᒃ, ᐱᒍᑦᔨᓯᐊᕐᓂᑕᓕᒻᒥᒃ, ᐃᓄᐃᑦ ᐃᓕᕐᖁᓯᖓᑎᒎᕐᑐᒥᒃ, ᓲᓱᒋᔭᖃᑦᓯᐊᑐᒥᒃ 
ᑲᒪᑦᓯᐊᕈᒪᓂᕐᑕᓕᒻᒥᓗ ᐱᒍᑦᔨᒍᒪᓂᕐᒥᒃ, ᑕᑯᓐᓇᑕᖃᓗᐊᕐᓱᓂ ᐃᒻᒥᓂᒃ-ᐊᐅᓚᑦᓯᒍᓐᓇᓯᒍᓐᓇᓂᕐᒥᒃ, ᐃᓄᐃᑦ 
ᐱᒍᑦᔭᐅᑎᓪᓗᒋᑦ ᐃᓅᖃᑎᒥᓄᑦ.   
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓂᑦ: 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔪᑦᓴᔭᐅᕗᑦ ᓄᐃᑕᐅᓯᒪᑦᓱᑎᒃ 1978-ᒥ ᔦᒥᓯ ᐯᒥ ᑯᐯᓪᓗ 
ᑕᕐᕋᖓᓂ ᐊᖏᖃᑎᒌᒍᑎᒧᑦ. ᑲᒪᒋᔭᑦᓴᖃᕐᓱᑎᒃ ᑯᐯᒃᓕᒫᑲᓵᒥᒃ 55 ᐃᑳᖓᔫᑉ ᑕᕐᕋᖓᓃᑦᑐᒥᒃ ᓄᓇᒥᒃ 
ᐱᕕᑦᓴᖃᕐᑎᓯᒋᐊᖃᕐᓱᑎᒃ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᐅᑎᓂᒃ ᖁᓕᓪᓗ ᓯᑕᒪᓪᓗᓂ ᓄᓇᓕᓐᓃᑐᓂᒃ.   

ᑐᓴᕐᑎᓯᔪᑦ: ᐃᓅᓕᑦᓯᕕᒃ ᐋᓐᓂᐊᕕᒃ  (IHC) 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ (NRBHSS) 
 

  
 
ᑐᑭᓯᒋᐊᕐᑐᕕᑦᓴᖅ: Juliette Rolland  
 ᐃᒫᙰᓚᔨᓂᒃ ᐊᐅᓚᑦᓯᔨ, ᐃᓅᓕᑦᓯᕕᒻᒥ ᐋᓐᓂᐊᕕᒻᒥ (IHC) 
 ᐅᖄᓚᐅᑎᖓ: (514) 210-9027  
 
  

Yentl Béliard-Joseph 
 ᑐᓴᕋᑦᓴᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨᖓ,  ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

ᐅᖄᓚᐅᑎᖓ: (438) 969.0554 
 
 
 
 
 
 


